
Parlament Ewropew
2019-2024

Kumitat għad-Drittijiet tan-Nisa u għall-Ugwaljanza bejn is-Sessi
Il-President

30.8.2023

Is-Sur Johan Van Overtveldt
President
Kumitat għall-Baġits
BRUSSELL

Suġġett: Opinjoni dwar rapport interim tal-Kumitat BUDG dwar il-proposta għal reviżjoni 
ta’ nofs it-terminu tal-Qafas Finanzjarju Pluriennali 2021–2027  
(2023/0201R(APP))

Sur President,

Skont il-proċedura inkwistjoni, il-Kumitat għad-Drittijiet tan-Nisa u l-Ugwaljanza bejn is-
Sessi ngħata l-istruzzjoni li jippreżenta opinjoni lill-Kumitat tiegħek. Permezz ta’ proċedura 
bil-miktub tat-13 ta’ Lulju 2023, il-Kumitat iddeċieda li jibgħat din l-opinjoni fil-forma ta’ 
ittra.

Il-Kumitat għad-Drittijiet tan-Nisa u l-Ugwaljanza bejn is-Sessi eżamina l-kwistjoni matul il-
laqgħa tiegħu tat-30 ta’ Awwissu 20231. Matul dik il-laqgħa, iddeċieda li jistieden lill-
Kumitat għall-Baġits, bħala l-kumitat responsabbli, biex jinkorpora s-suġġerimenti li ġejjin 
hawn taħt fir-rapport interim tiegħu.

Dejjem tiegћek,

Robert Biedroń

1 Dawn li ġejjin kienu preżenti għall-votazzjoni finali: Robert Biedroń (President), Andżelika Anna 
Możdżanowska, Isabella Adinolfi, Maria da Graça Carvalho, Rosa Estaràs Ferragut, Arba Kokalari, Elżbieta 
Katarzyna Łukacijewska, Aušra Maldeikienė, Sirpa Pietikäinen, Christine Schneider, Pernille Weiss, Karen 
Melchior, María Soraya Rodríguez Ramos, Irène Tolleret, Heléne Fritzon, Predrag Fred Matić, Maria Noichl, 
Carina Ohlsson, Evelyn Regner, Vera Tax, Kira Marie Peter-Hansen, Sylwia Spurek (Viċi President), Johan 
Nissinen, Margarita de la Pisa Carrión, Christine Anderson, Annika Bruna, Sandra Pereira

SUĠĠERIMENTI

A. billi l-ugwaljanza bejn il-ġeneri u l-eliminazzjoni tal-inugwaljanzi huma valuri ewlenin 
li fuqhom hija msejsa l-Unjoni, u billi l-impenn li jiġu promossi l-ugwaljanza bejn il-
ġeneri u l-integrazzjoni tal-perspettiva tal-ġeneri fl-azzjonijiet kollha tagħha huwa 
minqux fl-Artikolu 8 tat-Trattat dwar il-Funzjonament tal-Unjoni Ewropea;

B. billi l-Parlament ripetutament ħeġġeġ lill-Kummissjoni tippromwovi u timplimenta l-
użu tal-integrazzjoni tal-perspettiva tal-ġeneri, l-ibbaġitjar skont il-ġeneru, u l-
valutazzjonijiet tal-impatt fir-rigward tal-ġeneri fl-oqsma ta’ politika kollha tal-Unjoni;

C. billi l-baġits qatt ma huma newtrali għall-ġeneru u għalhekk jeħtieġ li mill-bidu nett, 
jitfasslu bl-għan tal-ugwaljanza bejn il-ġeneri; billi d-data tindika li kull kriżi għandha 
effett sproporzjonat fuq in-nisa u l-bniet, kif jidher fil-kriżijiet li għaddejjin bħalissa u 
li qed tiffaċċja l-Unjoni; u billi l-gwerra tar-Russja kontra l-Ukrajna u l-konsegwenzi 
tal-kriżi tal-COVID jeżiġu rispons sensittiv għall-ġeneru;

1. Jilqa’ l-komunikazzjoni tal-Kummissjoni dwar ir-reviżjoni ta’ nofs it-terminu tal-QFP 
2021–2027; jirrikonoxxi l-ħtieġa li jiġi indirizzat l-impatt finanzjarju tal-konsegwenzi 
tal-gwerra tar-Russja fuq l-Ukrajna u tal-kriżi tal-COVID; jenfasizza li l-baġit tal-
Unjoni m’għandux jikkontribwixxi għall-inugwaljanzi bejn il-ġeneri jew biex iżid il-
mibegħda, u għaldaqstant jistieden lill-Kummissjoni tesplora l-missjoni ewlenija ta’ 
dawk li jingħatawlhom il-fondi tal-Unjoni u żżomm milli tagħti l-finanzjament lill-atturi 
li jfittxu li jużaw il-fondi tal-Unjoni għall-finijiet ta’ rigress tad-drittijiet tal-bniedem, 
b’mod partikolari d-drittijiet tan-nisa u l-ugwaljanza bejn il-ġeneri; jenfasizza li r-
reviżjoni ta’ nofs it-terminu tippreżenta opportunità biex jiġu indirizzati n-nuqqasijiet 
fl-approċċ tal-Unjoni għall-integrazzjoni tal-perspettiva tal-ġeneri u l-ibbaġitjar skont 
il-ġeneru li għandhom jitqiesu bħala parti integrali mill-proċess finanzjarju, li 
jippermetti li l-fondi jiġu allokati bl-aktar mod effiċjenti;

2. Jilqa’ t-tennija tal-impenn għall-metodoloġija l-ġdida ta’ traċċar tan-nefqa għall-
ugwaljanza bejn il-ġeneri u l-integrazzjoni pilota ta’ dawk l-objettivi mill-2023; 
jenfasizza li l-maġġoranza tal-programmi bħalissa huma vvalutati bħala li għandhom il-
potenzjal li jikkontribwixxu għall-ugwaljanza bejn il-ġeneri, li jikkorrispondu għall-
maġġoranza tal-finanzjament (punteġġ ta’ 0 *, 73 % tal-baġit), meta mqabbla ma’ dawk 
li fil-fatt jikkontribwixxu għall-ugwaljanza bejn il-ġeneri jew bħala objettiv primarju 
(punteġġ ta’ 2, 2 % tal-baġit) jew bħala objettiv importanti (punteġġ ta’ 1, 9 % 
tal-baġit)2; jenfasizza l-importanza ta’ rieżamijiet effettivi u sensittivi għall-ġeneru tal-
programmi u l-infiq kollha li jippermettu li jsiru aġġustamenti meta u fejn meħtieġ, 
f’konformità mar-Rapport Speċjali 10/2021 tal-Qorti tal-Awdituri dwar l-integrazzjoni 
tal-perspettiva tal-ġeneri fil-baġit tal-UE3;

2 https://commission.europa.eu/strategy-and-policy/eu-budget/performance-and-reporting/horizontal-
priorities/gender-equality-mainstreaming_en
https://commission.europa.eu/system/files/2023-
06/SWD_2023_336_1_EN_autre_document_travail_service_part1_v4.pdf, p48
3 https://www.eca.europa.eu/mt/publications?did=58678 

https://commission.europa.eu/strategy-and-policy/eu-budget/performance-and-reporting/horizontal-priorities/gender-equality-mainstreaming_en
https://commission.europa.eu/strategy-and-policy/eu-budget/performance-and-reporting/horizontal-priorities/gender-equality-mainstreaming_en
https://commission.europa.eu/system/files/2023-06/SWD_2023_336_1_EN_autre_document_travail_service_part1_v4.pdf
https://commission.europa.eu/system/files/2023-06/SWD_2023_336_1_EN_autre_document_travail_service_part1_v4.pdf
https://www.eca.europa.eu/mt/publications?did=58678

3. Iħeġġeġ lill-Kummissjoni żżid il-finanzjament għal-linji baġitarji u l-programmi fejn l-
ugwaljanza bejn il-ġeneri hija objettiv primarju jew importanti, bħall-Fergħa Daphne, 
bil-għan li tiġġieled kull forma ta’ vjolenza abbażi tal-ġeneru, u l-fergħa tal-ugwaljanza, 
id-drittijiet u l-ugwaljanza bejn il-ġeneri tal-programm dwar iċ-Ċittadini, l-Ugwaljanza, 
id-Drittijiet u l-Valuri, il-Programm l-UE għas-Saħħa, il-Fond Soċjali Ewropew Plus 
(FSE+) u l-programmi ta’ azzjoni esterna bħall-Istrument ta’ Viċinat, ta’ Kooperazzjoni 
għall-Iżvilupp u ta’ Kooperazzjoni Internazzjonali – Ewropa Globali u l-Inizjattiva 
Spotlight tan-NU; 

4. Jistieden lill-Kummissjoni żżid il-baġit tal-Istitut Ewropew għall-Ugwaljanza bejn is-
Sessi biex tiżgura li l-Istitut ikollu biżżejjed riżorsi biex iwettaq il-mandat tiegħu, inkluż 
l-għoti ta’ assistenza teknika lill-Istati Membri, fid-dawl tal-urġenza li qed tiżdied u t-
talba għall-appoġġ tekniku tiegħu għall-integrazzjoni tal-perspettiva tal-ġeneri; 

5. Itenni t-tħassib tiegħu dwar l-attakki fuq l-ugwaljanza bejn il-ġeneri u d-drittijiet 
fundamentali, inklużi s-saħħa sesswali u riproduttiva u d-drittijiet relatati, fi ħdan l-
Unjoni u jitlob li jiġi allokat finanzjament biex jiġu indirizzati tali rigressjoni u 
diżinformazzjoni, kif ukoll biex jiġu appoġġjati l-organizzazzjonijiet tas-soċjetà ċivili li 
jipproteġu d-drittijiet tan-nisa, inklużi dawk li jiffaċilitaw l-aċċess għal abort sikur u 
legali permezz ta’ servizzi transfruntiera, li jiggarantixxu d-dritt fundamentali tan-nisa 
li jkollhom kontroll fuq ġisimhom;

6. Jinsisti li n-nisa u l-irġiel għandhom jibbenefikaw b’mod ugwali mill-Faċilità għall-
Irkupru u r-Reżiljenza, b’mod partikolari bl-objettiv li titnaqqas id-differenza eżistenti 
bejn il-ġeneri fil-pagi tal-Unjoni ta’ 13 %. 


